
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR NJË NDRYSHIM NË VENDIMIN NR. 458, DATË 21.05.2013 TË KQZ-së “PËR MIRATIMIN E DISA QENDRAVE TË VOTIMIT NË NDËRTESA PRIVATE, PËR ZGJEDHJET PËR KUVEND, TË DATËS 23 QERSHOR 2013”
Komisioni Qendror i Zgjedhjeve, në mbledhjen e datës 14.06.2013, me pjesëmarrjen e: 

Lefterije
LUZI (LLESHI)-

Kryetare

Hysen 
OSMANAJ-


Anëtar

Klement
ZGURI-


Anëtar

Vera

SHTJEFNI-


Anëtare

shqyrtoi çështjen me:

OBJEKT:
Për një ndryshim në vendimin Nr.458, datë 21.05.2013, të KQZ-së, “Për miratimin e disa qendrave të votimit në ndërtesa private, për zgjedhjet për Kuvend të datës 23 Qershor 2013.

BAZA LIGJORE: 
Neni 23, pika 1, gërma "c", neni 93 , pika 2, gërma “c” të ligjit Nr. 10019, datë 29.12.2008 “Kodi Zgjedhor i Republikës së Shqipërisë”,i ndryshuar dhe Udhëzimit nr. 1, datë 12.12.2012 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet”
V E R E N 
Komisioni Qendror i Zgjedhjeve me vendimin Nr.458, datë 21.05.2013 ka dhënë autorizimin për miratimin e disa qendrave të votimit në ndërtesa private për zgjedhjet për Kuvendin të datës 23 Qershor 2013.

Me anë të këtij vendimi KQZ-ja i ka dhënë autorizimin Kryetarit të Komunës Bërdicë, Qarku Shkodër që të caktojë qendrën e votimit 0216, në ndërtesën privatë në pronësi të shtetasit Arben Dema.

Drejtoria e Policisë, Qarku Shkodër me shkresën Nr.5318, datë 12.06.2013 ka informuar Komisionin Qendror të Zgjedhjeve se objekti privat i cili është caktuar si qendër votimi ka në afërsi të tij dy lavazhe. Sipas po këtij informacioni në mënyrë që zgjedhësit të shkojnë në këtë objekt për të votuar duhet që të kalojnë nëpër këto lavazhe. Pronarët e këtyre dy lavazheve  janë ankuar se nuk mund të pengojnë punën e tyre ditën e zgjedhjeve. Në këtë mënyrë nga Drejtoria e Policisë së Qarkut Shkodër jemi informuar që në këto kushte ditën e zgjedhjeve mund të lindin konflikte të cilat mund të pengojnë apo cënojnë mbarëvajtjen e procesit të votimit në këtë qendër votimi.

Drejtoria e Policisë së Qarkut Shkodër ka njoftuar për këtë situatë dhe Drejtorinë e Përgjithshme të Policisë së Shtetit dhe KZAZ-në që mbulon njësinë përkatëse. Gjithashtu për këtë fakt është njoftuar dhe Kryetari i Komunës Bërdicë.

Theksojmë që në zgjedhjet për organet e qeverisjes vendore të vitit 2011 kjo qendër votimi nuk ka qenë vendosur në këtë objekt. Në zbatim të nenit 62 pika 4 e Kodit Zgjedhor, vendndodhja e qendrës së votimit caktohet në të njëjtën adresë me atë të zgjedhjeve të fundit.
PËR KËTO ARSYE

Bazuar në nenin 23, pika 1, gërma "a", neni 93 , pika 2, gërma “c” të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar dhe Udhëzimit nr. 1, datë 12.12.2012 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet”, Komisioni Qendror i Zgjedhjeve:
V E N D O S I :
1. Ndryshimin e vendimit Nr.458, datë 21.05.2013, “Për miratimin e ngritjes së qendrave te votimit në ndërtesa private” në pikën 2 të lidhjës Nr.1 të këtij vendimi.

2. Të mos japë autorizimin për ngritjen e qendrës së votimit Nr.0216, në ndërtesën private në pronësi të shtetasit Arben Dema.
3. Kryetari i Komunës Bërdicë urdhërohet që brenda 48 orëve të sjellë propozimin e ri për vendosjen e qendrës së votimit 0216.

4. Ky vendim hyn ne fuqi menjëherë.

Ky vendim hyn nё fuqi menjёherё.

Kundёr kёtij vendimi mund tё bёhet ankim nё Kolegjin Zgjedhor, pranё Gjykatës sё Apelit Tiranё, brenda 5 ditёve nga shpallja e kёtij vendimi

 Nr.561 i Vendimit
       Data  13.06.2013        Ora 13.00 e Vendimit

Per një ndryshim në vendimin Nr.458, datë 21.05.2013, ‘Për miratimin e disa qendrave të votimit në ndërtesa private, për zgjedhjet për Kuvend të datës 23 Qershor 2013”

